
ТУРИСТИК-РЕКРЕАЦИОН РЕСУРСЛАРИ 
ЮҚОРИ БЎЛГАН МИНТАҚАЛАРДА 
КЛАСТЕРЛАРНИ ТАШКИЛ ҚИЛИШ 
МЕХАНИЗМЛАРИ
Норчаев Асатулло Норбўтаевич
ТДИУ профессори и. ф. д.

Аннотация: Мақолада республикамиз туризмида янги йўналишни жорий қилиш ва туризм инфратузил-
масини шакллантиришда кластер усулидан кенг фойдаланиш борасида тадқиқотлар олиб борилган. 
Шу билан биргаликда, туристик-рекреацион ресурслари юқори бўлган минтақаларда туризм инфра-
тузилмасини такомиллаштириш ва туристларга хизмат кўрсатишда яқин келажакдаги ўзгаришларга 
мослаштириш, ривожланишнинг асосий йўналишларини белгилаб олиш борасида илмий тадқиқотлар 
олиб борилган. 

Калит сўзлар: туризм инфратузилмаси, туризм бозори, туристик кластер, SWОT таҳлил, ҳудуд, Жиззах 
вилояти, инновация, бошқарув.
Abstract: In the article, research was conducted on the introduction of a new direction in the tourism of our 
republic and the widespread use of the cluster method in the formation of tourism infrastructure. At the 
same time, in the regions with high touristic and recreational resources, scientific studies were conducted on 
improving the tourism infrastructure and adapting it to the changes in the near future in providing services to 
tourists, and determining the main directions of development.

Key words: tourism infrastructure, tourism market, tourist cluster, SWOT analysis, region, Jizzakh region, 
innovation, management.
Аннотация: В статье проведены исследования по внедрению нового направления в туризме нашей 
республики и широкому использованию кластерного метода в формировании туристской инфраструк-
туры. При этом в регионах с высокими туристско-рекреационными ресурсами проводились научные 
исследования по совершенствованию туристской инфраструктуры и адаптации ее к изменениям бли-
жайшего будущего в сфере оказания услуг туристам, определению основных направлений развития.

Ключевые слова: туристическая инфраструктура, туристический рынок, туристский кластер, SWOT-
анализ, регион, Джизакская область, инновации, менеджмент.

Президентимиз томонидан 2019 йил 5 январь куни “Ўзбекистон Республикасида туризмни 
жадал ривожлантиришга оид қўшимча чора-тадбирлар тўғрисида”ги ПФ-5611-сонли Фармон 
қабул қилинди. 

Бу фармонга асосан қуйидаги йўналишлар: 

●	 туризм инфратузилмасини ривожлантириш ҳамда мақбул ва қулай туризм муҳитини 
яратиш;

●	 туризм бозорининг турли сигментларига йўналтирилган туризм маҳсулоти ва хизматла-
рини диверсификация қилиш;

●	 туризм тармоғи учун кадрлар тайёрлаш, қайта тайёрлаш ва малакасини ошириш тизи-
мини такомиллаштиришга алоҳида эътибор берилган бўлиб, амалга оширилиши керак 
бўлган вазифалар белгилаб берилди.

Бизнинг олдимиздаги вазифаларимиз туризм инфратузилмасини ривожлантириш ва ривож- 
ланиш йўналишларини ишлаб чиқишда асосий эътибор нималарга қаратилишини ўрганиш 
масаласи долзарб бўлиб қолмоқда. Тадқиқотимиз асосий мақсадларидан бири туризм инфра-
тузилмасини такомиллаштиришда кластернинг имкониятларидан самарали фойдаланиш 

бўлиб, бу соҳада кластерли ёндошувлар бошқа тармоқларга қараганда нисбатан кам ўрга-
нилган. Анъанага кўра, кластерли ёндашув саноат ишлаб чиқаришига нисбатан ишлатилган. 
АҚШнинг электроника ва автомобилсозлик саноати, Германия кимё саноати, Италия пойафзал 
саноати, Швециянинг ўрмончилик ва ёғочни қайта ишлаш саноати ва бошқа шу каби саноат 
ҳудудлари нисбатан яхши ўрганилган. 

Кластерлар туризм инфратузилмасини ва марказларини шакллантириш, улар ташриф 
буюрувчиларни жалб қилиш, уларнинг рақобатдошлигини оширишда ҳал қилувчи аҳами-
ятга эгалиги истботланган. Шу нуқтаи-назардан олиб қараганда, бу соҳада тадқиқотлар олиб 
боришни талаб этади. Тадқиқотимиз объекти сифатида Жиззах туризм минтақаси танланди. 
Минтақа туризмини кластер шаклида ривожлантириш стратегиясини лойиҳалаш иқтисодий 
ўсишнинг асосий манбалари сифатида ҳудуднинг ўз ресурсларининг аниқланиши ва фойда-
ланилишига қаратилган “Ўз-ўзини ривожлантириш” тамойилидан фойдаланиш мақсадга муво-
фиқлигини кўрсатди.

Қоидага биноан, қатъий ресурс чекланган шароитда фаолият юритадиган бир нечта ҳудуд-
ларнинг салоҳиятини бирлаштириш, сезиларли даражада ундан фойдаланиш самарадорли-
гини оширади ва аъло даражадаги миқдорий жиҳатдан самарага эришиш имконини беради.

Аҳолига рақобатбардош турмаҳсулотни яратиш ва тақдим этишга асосланган туристик-рек-
реацион кластерларни ташкил этиш ҳудуднинг иқтисодий ўсишининг янги сифатига эришишига 
ёрдам беради. Экспортбоп ҳом-ашёни ошириш моделидан, инновацияларга йўналтирилган 
иқтисодий ўсиш моделига ўтишни амалга оширувчи туристик кластерларни яратишнинг ўзига 
хос жозибадорлиги саноат ривожланиши мавжуд бўлмаган, лекин етарлича табиий ресурс- 
ларга бой бўлган ҳудудлар учун хосдир. 

Юқоридагилардан келиб чиқиб, Жиззах минтақасидаги мавжуд вазиятни таҳлил қилиш 
асосида республикада туризмни ривожлантириш имкониятлари тўғрисида қуйидаги хулосалар 
бериш мумкин:

●	 соғломлаштириш туризмини ривожлантириш учун асос бўлиб хизмат қиладиган санато-
рий-курорт муассасаларининг ривожланган тизими мавжудлиги;

●	 тоғ ва қишки туризм, соғломлаштириш туризми, спа-хизматлар, маданий, сув ва саргу-
заштли туризмни ривожлантириш учун салмоқли салоҳиятнинг мавжудлиги;

●	 тоғ-чанғи спортини янада ривожлантириш имкониятларини белгилайдиган замонавий 
туризм инфратузилма элементларининг мавжудлиги;

●	 кўплаб бошқа ҳудудларга қараганда етарли даражада ривожланган турар жой тизими-
нинг мавжудлиги (асосан миллий уй меҳмонхоналари);

●	 республикамиз аҳолисининг ўз юртида дам олишга бўлган қизиқиши ортиб бормоқда, 
аммо кўплаб курорт ҳудудларида туристик инфратузилмалар ва инфратузилмалар 
етишмаслиги натижасида бу кўрсаткич чекланган миқдорда қолмоқда.

Кластер тузилмасига унинг барча иштирокчилари учун умумий бўлган мувофиқлаштирувчи 
кенгашнинг ва кластернинг тизим интеграторлари сифатида фаолият юритувчи етакчи ком-
панияларнинг киритилиши инновацияларнинг самарали кластерлараро трансферини, кенг 
миқёсли инвестицион лойиҳаларни амалга ошириш ҳисобига янги бозорларни ўзлаштириш 
ҳамда диверсификацияланган туристик маҳсулотни яратишни таъминлайди. 

Мавжуд туристик инфратузилманинг миқдори ва сифатини, транспорт воситалари имкони-
ятлари, географик жойлашуви, туристик хизматларнинг турли-туман ва исталган турини яратиш 
имкониятлари ва ҳоказоларни таҳлил қилиш натижасида “Жиззах минтақаси туристик-рек- 
рацион” кластерига 5 та туристик-рекреацион ҳудудларни киритиш мумкинлиги аниқланди 
(1-расм). Улар туристик ихтисослиги, табиий-иқлим шароитлари ва жойлаштириш ҳудудлари-
нинг ижтимоий-иқтисодий ривожланиш даражасига кўра бир-биридан деярли фарқ қиламас-
лиги уларни бир кластер тизимга бирлаштириш имкониятини яратади.

1-жадвал: Жиззах минтақасининг туристик-рекреацион кластерларида туризмни ривожлантиришнинг 
асосий йўналишлари 

Кластер номи Туризм турлари Туризм ихтисослиги

Жиззах 
(Жиззах шаҳри 

ва тумани)

-тарихий;

-маданий-маърифий;

-бизнес-туризм;

тиббий-соғломлаштириш;

-спорт;

-шоппинг-туризм.

-меҳмонхона мажмуасининг ривожланиши;

-аквапарк ташкил этиш;

-шаҳарнинг кўнгилочар марказини яратиш (дўконлар, боғлар, 
аттракционлар, кинотеатрлар ва бошқалар билан);

-болалар таълим марказларини яратиш;

-Жиззах минтақаси умумий фонини яратиш;

-шаҳарнинг туристик соҳада ривожлантириш режасини ишлаб 
чиқиш.

Фориш

-спорт ва тиббий-
соғломлаштириш;

-саргузаштли;

-экологик;

-сувли круиз

-спорт ўйинларини (миллий кураш ва кўпкари-улоқ) маркази билан 
биргаликда намунавий туристик дестинация яратиш;

-давлат аҳамиятидаги геопаркларни яратиш;

-спа-курортларни яратиш;

-экологик паркни яратиш;

-айдаркўлда сувли круизни ривожлантириш.

Зомин

-спорт ва қишки спорт 
турлари;

-экологик;

-саргузаштли ва экзотик;

-этнография;

-сув спорти;

-маданий-маърифий;

-алпинизм.

-меҳмонхона мажмуасини яратиш;

-тоғ-чанғи трассаси билан экстрим марказ қурилиши;

-визит-марказ, “Тоғ-ўрмон” экомаж-муасини ва туристик марказни 
яратиш;

-Зомин сув омборида маҳаллий аҳамиятга эга рекреацион 
майдонда туристик манзилгоҳ қуриш;

-спорт ўйинларини (кўпкари-улоқ) ривожлантириш марказини барпо 
этиш.

Ғаллаорол

-тиббий-соғломлаштириш;

-маданий-маърифий;

-агро туризм;

-қишлоқ туризми.

-тиббий-соғломлаштириш бўйида жиҳозланган сайёҳлик 
объектлари қуриш;

-“Қишлоқда бир кун” - туристик марказини қуриш;

-катта йўл ёқасида замонавий кемпинг қуриш;

-агротуризмнинг ташкилий марказини барпо этиш.

Бахмал

-алпинизм ва спортнинг 
бошқа турлари;

-тиббий-соғломлаштириш;

-маданий-маърифий;

-экзотик;

-агротуризм.

-соғломлаштириш ва спа-курортларни яратиш;

-турар жой воситалари тармоғини ривожлантириш;

-қўшимча туристик инфратузилмаларни ривожлантириш

Ташкиллаштирилиш таклиф қилинаётган кластерлар туристик-рекреацион салоҳиятидан 
фойдаланиш уларнинг рақобатбардошлигини ва бутун мавсум давомида дам олувчиларга 
туристик ва рекреацион хизматларни халқаро миқёсда тақдим этишни таъминлаш имконини 
беради: “Жиззах” (тарихий, маданий-маърифий ва бизнес-туризми), “Фориш” (спорт ва тиб-
бий-соғломлаштирувчи туризм), “Зомин” (экологик, саргузашт ва экзотика, этнография, қишки 
спорт турлари, сув спорти туризми), “Ғаллаорол” (тиббий-соғломлаштириш, маданий-маъ-
рифий ва агротуризм), “Бахмал” (алпинизм, спорт, саргузаштли ва агротуризм).

Ҳудудий жиҳатдан кластер республиканинг туризм инфратузилмасини шакллантириб, 
Жиззах вилоятининг 5та рекреацион ҳудудларини қамраб олган, булар: Жиззах шаҳри, Зомин, 
Бахмал, Ғаллаорол, Фориш. Бу 5 та салоҳиятли туристик-рекреацион ҳудудларнинг ҳар бири 

учун ҳар битта кластерда туризм ривожланишининг устувор йўналишларини акс эттирувчи 
туризм ихтисослиги аниқланди.

Туристик инфратузилма таркибидаги корхоналарнинг уйғунлашган ҳолда фаолият юритиш 
натижасида ушбу соҳада кластерли алоқалар учун имконият яратилади. Бундан ташқари, мин-
тақадан Тошкент-Термиз катта ўзбек авторассаси ва республикамизнинг Шарқи ва Ғарбини 
боғлаб турган асосий темир йўли ўтади.

Хулоса қилиб оладиган бўлсак, кластерлар инновацион тизимлар бўлиб, улар минтақа-
ларнинг самарали иқтисодий ривожланиши учун негиз бўлиши мумкин. Кластерли ёндашув 
маълумотларни бирлаштиришнинг янги шаклларини яратиш учун жуда катта салоҳиятга эга 
асос ҳисобланиб, инновацион илмий-техник йўналишлари пайдо бўлиши ва уларнинг тижорий 
таклифларини рағбатлантиради, таълим, фан ва бизнес соҳасини билвосита қўллаб-қувват-
лайди.

Туристик кластерларни, айниқса, кичик бизнес ва тадбиркорлик тузилмаларининг бирла-
шуви асосида ташкил этилган кластерларни яратиш ва улар фаолиятини олиб бориш шарт-
лари инновацион технологиялар асосида истиқболли лойиҳаларни инвестициялаш шартлари 
бўлиши ҳам мумкин. Бу ерда, “инновацияли” тушунчасини, биринчидан инновацион фаолият-
нинг ривожланиши ва самарадорлигига ҳисса қўшгадиган янгилик сифатида, туризм соҳасида 
кластерлашни ташкил этиш, тарқатиш ва фойдаланишдан иборат ривожланаётган комплекс 
жараёнларини ўзида намоён этувчи махсус иқтисодий ёндашув, иккинчидан эса, мажмуавий 
кластернинг ўз-ўзидан пайдо бўлиши, бу – минтақанинг иқтисодий тизими доирасидаги янгилик 
бўлиб, ижтимоий амалиётда сезиларли ўзгаришларга олиб келади. 

Умуман олганда, туристик бизнес учун кластер ўз рақобатбардошлигини таъминлаш учун, 
яъни беш-ўн йил ва ундан кўпроқ даврда корхоналарни ривожлантриш бўйича узоқ муддатли 
стратегияни яратиш учун ҳақиқиқий имкониятдир. Бу ерда муваффаққиятга эришишнинг асосий 
омиллари бизнес раҳбарларининг фаол позицияси ва минтақадаги турли ташкилий гуруҳлар-
нинг манфаатлари орасидаги ижобий ҳамкорликдир. Шундай экан, кластернинг муваффақият 
калити бўлиб тараққий этган рақобат, самарали бошқарувга йўналтирилганлик ва минтақа маъ-
мурияти томонидан кўрсатиладиган кўмак ҳисобланади. 

